
IMvumo yeNkolo yabaPhostoli 
 

Ngiyakholwa kuNkulunkulu, uYise, uSomandla, uMdali wezulu 
nomhlaba.  nakuJesu Krestu, iNdodana yakhe ezelwe yodwa, iNkosi 
yethu.  Owamukelwa kuMoya oNgcwele, wazalwa yintombi uMariya.  
Wahlupheka kuPontiyu Pilatu, wabethelwa esiphambanweni, wafa 
wembelwa, wehlela esihogweni.  Ngosuku lwesithathu wabuye wavuka 
kwabafileyo; wenyukela ezulwini, uhlezi ngakwesokunene 
sikaNkulunkulu, uYise, uSomandla; lapho eyakuvela khona, uzothetha 
amacala abahleziyo nabafileyo.  Ngiyakholwa kuMoya oNgcwele; 
ngiyakholwa kulo ibandla likaKrestu, elingcwele, elisezizweni zonke, 
elingukuhlangana kwabangcwele.  Ngiyakholwa kukho ukuthethelelwa 
kwezono.  nakukho ukuvuka komzimba.  nakukho ukuphila 
okuphakade. 

 
 

“Ngokuba uNkulunkulu walithanda izwe kangaka, waze wanikela 
ngeNdodana yakhe ezelwe yodwa ukuba yilowo nalowo okholwa yiyo 
angabhubhi, kodwa abe nokuphila okuphakade”  (UJohane 3:16). 
“Ngokuba uma uvuma ngomlomo wakho ukuthi uJesu uyiNkosi, 
ukholwa enhliziyweni yakho ukuthi uNkulunkulu wamvusa kwabafileyo, 
uyakusindiswa; ngokuba umuntu ukholwa ngenhliziyo kube ngukulunga, 
ngomlomo uyavuma kube ngukusindiswa”  (AmaRoma 10:9-10). 

